
ਤੁਹਾਨੂੰ ਆਪਣੀ ਡਾਇਬੀਟੀਜ਼ ਨੂੰ ਸੰਭਾਲਣ ਵਿੱਚ ਮਦਦ ਕਰਨ ਲਈ ਡਾਇਬੀਟੀਜ਼ ਸੇਵਾ ਵਿੱਚ ਭੇਜਿਆ ਗਿਆ ਹੈ।
ਅਸੀਂ ਸਮਝਦੇ ਹਾਂ ਕਿ ਡਾਇਬੀਟੀਜ਼ ਦਾ ਪਤਾ ਲੱਗਣਾ ਕੁਝ ਲੋਕਾਂ ਲਈ ਔਖਾ ਅਤੇ ਚਿੰਤਾਜਨਕ ਹੋ ਸਕਦਾ ਹੈ।
ਇਹ ਇਸ਼ਤਿਹਾਰ ਤੁਹਾਨੂੰ ਸਾਡੀ ਸੇਵਾ ਦਾ ਵਧੇਰੇ ਲਾਭ ਚੁੱਕਣ ਅਤੇ ਸਾਡੀ ਦੇਖਭਾਲ ਤੋਂ ਫਾਇਦਾ ਹਾਸਲ ਕਰਨ ਵਿੱਚ ਮਦਦ ਕਰਨ ਲਈ ਬਣਾਇਆ ਗਿਆ ਹੈ, ਤਾਂ ਜੋ ਤੁਹਾਡਾ ਸਫ਼ਰ ਆਸਾਨ ਬਣੇ।
ਕਿਰਪਾ ਕਰਕੇ ਇਸ ਇਸ਼ਤਿਹਾਰ ਨੂੰ ਧਿਆਨ ਨਾਲ ਪੜ੍ਹਨ ਲਈ ਆਪਣਾ ਸਮਾਂ ਲਓ।
ਡਾਇਬੀਟੀਜ਼ ਕੀ ਹੈ?
ਡਾਇਬੀਟੀਜ਼ ਇੱਕ ਬਿਮਾਰੀ ਹੈ ਜਿਸ ਵਿੱਚ ਸਾਡਾ ਸ਼ਰੀਰ ਇਨਸੁਲਿਨ ਦੀ ਘਾਟ ਕਾਰਨ ਖ਼ੂਨ ਵਿੱਚ ਸ਼ੂਗਰ (ਗਲੂਕੋਜ਼) ਦੇ ਪੱਧਰ ਨੂੰ ਨਿਯੰਤ੍ਰਿਤ ਕਰਨ ਵਿੱਚ ਮੁਸ਼ਕਲ ਮਹਿਸੂਸ ਕਰਦਾ ਹੈ। ਇਹ ਮੁੱਖ ਤੌਰ ‘ਤੇ ਦੋ ਤਰ੍ਹਾਂ ਦੀ ਹੁੰਦੀ ਹੈ:
· ਟਾਈਪ 1 ਡਾਇਬੀਟੀਜ਼ – ਇਹ ਉਦੋਂ ਹੁੰਦੀ ਹੈ ਜਦੋਂ ਤੁਹਾਡਾ ਸ਼ਰੀਰ ਇਨਸੁਲਿਨ ਨਾਮਕ ਹਾਰਮੋਨ ਦਾ ਉਤਪਾਦਨ ਨਹੀਂ ਕਰਦਾ, ਜਿਸ ਕਰਕੇ ਖ਼ੂਨ ਵਿੱਚ ਸ਼ੂਗਰ ਦੇ ਪੱਧਰ ਵਧ ਜਾਂਦੇ ਹਨ।
· ਟਾਈਪ 2 ਡਾਇਬੀਟੀਜ਼ – ਇਹ ਉਦੋਂ ਹੁੰਦੀ ਹੈ ਜਦੋਂ ਤੁਹਾਡਾ ਸ਼ਰੀਰ ਜਾਂ ਤੇ ਲੋੜ ਮੁਤਾਬਕ ਇਨਸੁਲਿਨ ਨਹੀਂ ਬਣਾਉਂਦਾ ਜਾਂ ਜੋ ਇਨਸੁਲਿਨ ਬਣਦਾ ਹੈ, ਉਹ ਪ੍ਰਭਾਵਸ਼ਾਲੀ ਤਰੀਕੇ ਨਾਲ ਕੰਮ ਨਹੀਂ ਕਰਦਾ। ਜੇਕਰ ਇਸ ਦਾ ਠੀਕ ਤਰੀਕੇ ਨਾਲ ਇਲਾਜ ਨਾ ਕੀਤਾ ਜਾਵੇ, ਤਾਂ ਇਹ ਗੰਭੀਰ ਸਿਹਤ ਸਮੱਸਿਆਵਾਂ ਜਿਵੇਂ ਕਿ ਗੁਰਦੇ ਦੀ ਬਿਮਾਰੀ, ਅੱਖਾਂ ਦਾ ਨੁਕਸਾਨ, ਪੈਰਾਂ ਦੀਆਂ ਸਮੱਸਿਆਵਾਂ, ਸਟ੍ਰੋਕ, ਅਤੇ ਦਿਲ ਦੇ ਦੌਰੇ ਦਾ ਕਾਰਨ ਬਣ ਸਕਦੀ ਹੈ।
ਆਮ ਲੱਛਣ:
· ਬਹੁਤ ਥਕਾਵਟ ਮਹਿਸੂਸ ਕਰਨੀ
· ਲਗਾਤਾਰ ਪਿਆਸ ਲੱਗਣੀ
· ਨਜ਼ਰ ਧੁੰਦਲੀ ਹੋਣਾ
· ਵੱਖੀ ਵਾਲੇ ਖੇਤਰ ਵਿੱਚ ਖਾਰਿਸ਼ ਹੋਣਾ
· ਵਾਰ-ਵਾਰ ਪਿਸ਼ਾਬ ਆਉਣਾ, ਖ਼ਾਸ ਕਰਕੇ ਰਾਤ ਨੂੰ
· ਜ਼ਖਮ ਜਾਂ ਕੱਟਾਂ ਦਾ ਹੌਲੀ-ਹੌਲੀ ਠੀਕ ਹੋਣਾ
ਤੁਹਾਡੀ ਡਾਇਬੀਟੀਜ਼ ਅਪੌਇੰਟਮੈਂਟ
ਤੁਹਾਡੀਆਂ ਅਪੌਇੰਟਮੈਂਟਾਂ ‘ਚ ਹਾਜ਼ਰ ਹੋਣਾ ਤੁਹਾਡੀ ਬਿਮਾਰੀ ਦੀ ਸੰਭਾਲ ਲਈ ਬਹੁਤ ਜ਼ਰੂਰੀ ਹੈ। ਇਹ ਤੁਹਾਨੂੰ ਆਪਣੇ GP ਅਤੇ ਡਾਇਬੀਟੀਜ਼ ਮਾਹਿਰ ਟੀਮ ਨਾਲ ਮਿਲ ਕੇ ਆਪਣੀ ਸਿਹਤ ਨੂੰ ਸੰਭਾਲਣ ਵਿੱਚ ਮਦਦ ਕਰਦਾ ਹੈ।
ਡਾਇਬੀਟੀਜ਼ ਮਾਹਿਰ ਨਰਸਾਂ ਦੀ ਭੂਮਿਕਾ:
ਸਾਡੀਆਂ ਨਰਸਾਂ ਤੁਹਾਨੂੰ ਤੁਹਾਡੀ ਡਾਇਬੀਟੀਜ਼ ਬਾਰੇ ਵਧੀਆ ਤਰੀਕੇ ਨਾਲ ਸਮਝਣ ਅਤੇ ਸੰਭਾਲਣ ਵਿੱਚ ਮਦਦ ਕਰਨ ਲਈ ਸਿੱਖਿਆ ਦਿੰਦੀਆਂ ਹਨ, ਤਾਂ ਜੋ ਤੁਸੀਂ ਜਟਿਲਤਾਵਾਂ ਦੇ ਜੋਖਮ ਨੂੰ ਘਟਾ ਸਕੋ। ਅਸੀਂ ਤੁਹਾਡੀ ਇਲਾਜ ਯੋਜਨਾ ਬਾਰੇ ਸੂਚਿਤ ਫ਼ੈਸਲੇ ਲੈਣ ਵਿੱਚ ਵੀ ਤੁਹਾਡੀ ਮਦਦ ਕਰਦੇ ਹਾਂ।
ਅਪੌਇੰਟਮੈਂਟਾਂ:
ਨਿਯਮਿਤ ਤੌਰ ‘ਤੇ ਆਪਣੀਆਂ ਅਪੌਇੰਟਮੈਂਟਾਂ ‘ਚ ਜਾਣ ਨਾਲ ਤੁਸੀਂ ਕਿਸੇ ਵੀ ਚਿੰਤਾ ਬਾਰੇ ਮਾਹਿਰ ਟੀਮ ਨਾਲ ਗੱਲਬਾਤ ਕਰ ਸਕਦੇ ਹੋ। ਜੇਕਰ ਤੁਹਾਨੂੰ ਇੱਕ ਦੁਭਾਸ਼ੀਏ (ਇੰਟਰਪ੍ਰੀਟਰ) ਦੀ ਲੋੜ ਹੋਵੇ, ਤਾਂ ਕਿਰਪਾ ਕਰਕੇ ਸਾਨੂੰ ਪਹਿਲਾਂ ਹੀ ਦੱਸੋ ਤਾਂ ਜੋ ਅਸੀਂ ਤੁਹਾਡੇ ਲਈ ਉਸ ਦੀ ਵਿਵਸਥਾ ਕਰ ਸਕੀਏ।
ਅਪੌਇੰਟਮੈਂਟਾਂ ਰੱਦ ਕਰਨਾ:
ਜੇਕਰ ਤੁਸੀਂ ਆਪਣੀ ਅਪੌਇੰਟਮੈਂਟ ‘ਤੇ ਨਹੀਂ ਆ ਸਕਦੇ, ਤਾਂ ਕਿਰਪਾ ਕਰਕੇ ਸਾਨੂੰ 3-5 ਦਿਨ ਪਹਿਲਾਂ ਦੱਸੋ, ਤਾਂ ਜੋ ਉਹ ਸਮਾਂ ਕਿਸੇ ਹੋਰ ਮਰੀਜ਼ ਨੂੰ ਦਿੱਤਾ ਜਾ ਸਕੇ।
ਜੇਕਰ ਤੁਸੀਂ ਲਗਾਤਾਰ ਦੋ ਅਪੌਇੰਟਮੈਂਟਾਂ, ਰੱਦ ਕੀਤੀਆਂ ਐਪੋਇੰਟਮੈਂਟਾਂ ਸਮੇਤ, ਮਿਸ ਕਰਦੇ ਹੋ, ਤਾਂ ਤੁਹਾਨੂੰ ਸਾਡੀ ਸੇਵਾ ਤੋਂ ਹਟਾ ਕੇ ਤੁਹਾਡੇ GP ਕੋਲ ਵਾਪਸ ਭੇਜ ਦਿੱਤਾ ਜਾਵੇਗਾ। ਤੁਹਾਡਾ GP ਲੋੜ ਪੈਣ ‘ਤੇ ਤੁਹਾਨੂੰ ਮੁੜ ਭੇਜ ਸਕਦਾ ਹੈ।
ਹੋਰ ਜਾਣਕਾਰੀ ਲਈ, ਇੱਥੇ ਜਾਓ:
ਸ਼ੂਗਰ (ਡਾਇਬੀਟੀਜ਼) ਬਾਰੇ ਹੋਰ ਜਾਣਕਾਰੀ ਹੇਠਾਂ ਪਾਈ ਜਾ ਸਕਦੀ ਹੈ

Contact Information
Our Address: - Diabetes Unit, Shrewsbury Road Health Centre, Shrewsbury Road; London, E7 8QP.
Tel: 02079093624; Monday to Friday during working hours (9.00 am- 4.30 pm).
Bus Route: Buses 238, 325 and 376, Bus Stops M or S on Plashet Road.
Nearest Train station: East Ham Station (District and Hammersmith & City Line).  
Walking distance:  Approximately 7- 10 minutes from the station.
No parking available inside the premises.

